
texnologiyalar imkoniyatlaridan raqamli oʻquv resurslarini, individual testlar masofaviy 

darslarni tashkil etishda foydalanilishi mumkin. 

BOSHLANGʻICH TA’LIM JARAYONIGA RAQAMLI 

TEXNOLOGIYALARNING TADBIQ ETISH METODIKASI 

M. J. Yarashov, BuxDU oʻqituvchisi 

F. B. Barotova, BuxDU talabasi 

 
Annotatsiya. Ushbu maqolada ta’lim tizimidagi oʻzgarishlar, bu jarayondagi samarali vositalar 

haqida soʻz yuritilgan. Undan tashqari ta’lim jarayoniga raqamli texnologiyalarning turli 

koʻrinishlarini joriy etish, hamda bu texnologiyalarni qoʻllash jarayonidagi qulayliklar aytib oʻtilgan.  

Kalit soʻzlar: raqamli texnologiya, onlayn, ta’lim, jarayon, matn, animatsiya, ta’lim vositalari, 

ta’lim jarayoni, axborot, taqdimot. 

Аннотация. В этой статье рассматриваются изменения в системе образования, 

эффективные средства в этом процессе. Кроме того, образовательный процесс вносит 

различные формы цифровых технологий, а также удобства в применении этих технологий. 

Ключевые слова: цифровая технология, онлайн, образовательный, процесс, текст, 

анимация, образовательный процесс, презентация. 

Annotation. This article discusses changes in the education system, effective means in this 

process. In addition, the educational process introduces various forms of digital technology, as well as 

the conveniences in the application of these technologies. 

Key words: digital technology, online, educational, process, text, animation, educational 

process, presentation. 

 

Ta’lim jarayoni belgilangan maqsadga erishish va oʻquvchilar shaxsining 

individual sifatlarini oʻzgartirishga olib borishga qaratilgan oʻquvchi va 

oʻqituvchilarning oʻzaro munosabatlari majmuyi hisoblanadi. 

Ta’lim jarayonida yaxshi natijaga erishish uchun yuqoridagi elementlarning 

barchasi muhim oʻrin tutadi. Bulardan biri bu ta’lim vositalaridir. Yosh avlodga ta’lim 

berishda ta’lim vositalarining oʻrni beqiyos. Hozirgi kunda raqamli texnologiyalarni 

ta’limning asosiy vositasi desak mubolagʻa boʻlmaydi. Negaki texnika rivojlangan bu 

davrda ta’lim jarayonini raqamli texnologiyalarsiz tasavvur qilish mumkin emas. 

Raqamli texnologiyalar oʻquvchilarda bilim, koʻnikma, malaka va kompitensiyalarning 

shakllanishiga yordam berish bilan bir qatorda oʻqituvchining ish faoliyatiga ham 

yengillik kiritadi. 

Boshlangʻich sinflarga multimediali darslarning joriy etilishi har jihatdan foydali 

hisoblanadi. Ushbu multimedialarda oʻquvchining dars jarayoniga qiziqtirish uchun 

matn, grafika, animatsiya, audio, videolar asosiy vositadir. 

Taqdimotga ta’sir koʻrsatadigan yana bir muhim vosita animatsiyadir. Matn va 

grafikadan farqli oʻlaroq, bu ma’lum vaqtga asoslangan mediadir. Animatsiyaning 

koʻrgazmali ta’siri oʻquv jarayonining har bir bosqichida oʻz ta’sirini koʻrsatadi. 

Animatsiyalar odatda ekran boʻylab bir obyekt harakati kabi shakllarini olishi, obyekt 

foydalanuvchi nazorat harakati, qiyshiq va toʻliq animatsiya fayllardan iborat boʻladi.  

Ogʻzaki muloqotning barcha shakllarida tovushdan foydalanadi. Raqamli 

texnologiyalar orqali butun dunyo boʻylab tovush uzatish mumkin. Oʻqituvchining 

ovozi oʻquvchilarga bilim berishda va ma’lumotlarni yetkazishda asosiy vosita sanaladi. 

Multimedia tizimi nutq, musiqa yoki maxsus tovush effektlaridan foydalanishni talab 

etadi. Ta’lim uchun foydalaniladigan nutq qisqa va ommaviy axborot vositalari bilan 

integratsiyalashgan boʻlishi lozim. Ovozli effektlardan matnga qoʻshimcha sifatida 

foydalanish kerak. 

Ta’lim berish jarayonida berilayotgan axborotlarni ishonarli boʻlishi yoki mavhum 

tushunchalarni tasavvur qilishlari uchun video fayllardan foydalaniladi. Bundan tashqari 

dars jarayonida oʻtkaziladigan quvnoq daqiqalardagi harakatlarning namoyish qilinishi, 

matematika darslarida yechiladigan masalalarning matnini yaxshiroq anglashlari uchun 

ularni video orqali namoyish qilish yuqori samara beradi. Negaki matnda tasvirlangan 

holatlarni ekranda harakatlar yordamida aks ettirish, ya’ni videofayl orqali namoyish 

etish tushunish va anglash jarayonini tezlashtiradi.  

Barchaga ayonki, hozirgi kunda raqamli texnologiyalardan foydalanish koʻplab 

sohalarda asosiy talab hisoblanadi. Bu esa oʻz navbatida ta’lim sohasi uchun ham 

muhim sanaladi. Endi raqamli texnologiyalar yordamida oʻqituvchilar materiallarni 

yanada samarali taqdim etishlari mumkin, shuning uchun oʻqitish imkoniyatlari sezilarli 

darajada kengayib ta’lim sifati ham oshmoqda. 

Bugungi kunda oʻqituvchilar butun dunyodagi hamkasblar, boshqa institutlar va 

maktablar bilan muloqot qilishlari mumkin. Ularda veb-seminarlar, video 

konferensiyalar, onlayn suhbatlarda ishtirok etish imkoni mavjud. 

Ta’limdagi raqamli texnologiyalar raqamli texnologiyalarga asoslangan zamonaviy 

ta’lim muhitini tashkil etishning bir usuli hisoblanadi. 

Kundalik hayotimizda raqamli texnologiyalar katta tezlik bilan rivojlanmoqda. 

Koʻplab sohalarning ish faoliyati raqamli tizimlarga oʻtmoqda: shifoxonalar, umumiy 

ovqatlanish muassasalari, ta’lim muassasalari va hokazo. Mutaxassislar maktab 

dasturini elektron shaklga oʻtkazish haqida tobora koʻproq ishlarni amalga oshirmoqda. 

Ushbu gʻoyani amalga oshirish jarayonida nafaqat ta’lim tizimi, balki uning ma’nosi va 

maqsadi ham oʻzgarib boradi. 

Ushbu globallashuv asrida ta’lim tizimimiz raqamli koʻrinishga oʻtishi bilan 

internetdan foydalanish hajmi ham ortadi. Chunki ta’lim platformalaridagi materiallarni 

oʻrganishlari, topshiriqlarni bajarishlari hamda kerakli ma’lumotlarni izlab topishlari 

ayni shu internet aloqasi bilan bogʻliq. 

Maktab ta’limining zamonaviy shakli va mazmuni oldingi ta’lim tizimidan tubdan 

farq qiladi. Ta’limni raqamlashtirish - bu elektron tizimga oʻtish jarayonining 

nomlanishi. Ayni paytda kelajakdagi oʻzgarishlar haqida batafsil gapirish mushkul, 

biroq hozir biz mana shu xato va kamchiliklarni tuzatishimiz hamda oʻzgartirishimiz 

mumkin. Yaqin kelajakda oʻquv materiallari, rejalar, sinflar jurnallari - bularning 

barchasi onlayn koʻrinishlarga oʻtadi. Hozirgi kunda ham bilim olish uchun koʻpgina 

onlayn platforma va dasturlar yaratilgan. Bular yordamida oʻquvchilar uydan 

chiqmasdan, internetdan foydalangan holda darslarni oʻzlashtirishlari hamda onlayn 

olimpiada va testlar orqali bilimlarini sinash imkoniyatiga egalar.  

Bugungi kunda maktablar zamonaviy texnologiyalar bilan jihozlanmoqda. Har bir 

ta’lim muassasasida axborot tizimiga kirish uchun kompyuterlar, elektron doskalar bilan 

bir qatorda optik tolali internet bilan ham ta’minlanmoqda. 

Hozirgi davr oʻqituvchilar yangilanayotgan va raqamlashtirilayotgan ta’lim 

tizimini puxta oʻrganishlari lozim. Negaki ushbu kasb mohiyati tubdan oʻzgaradi. 

Ta’lim tizimining raqamlashtirilishi oʻquv materiallarini mustaqil oʻrganish imkonini 

beradi. Ushbu jarayonda oʻqituvchi yordamchi, yoʻnaltiruvchi vazifalarini bajaradi. 

Raqamli texnologiyalar bilan tashkil qilinadigan ta’lim tizimi mustaqil ishlashni 

nazarda tutganligi sababli, oʻquvchilar yoshligidan bilimga intilishi, oʻz kuchi, mehnati 

bilan erishishi kerakligini tushunadi. Ta’lim tizimining bunday raqamlashtirilishi 

kelajakda oʻquvchilarning mustaqil fikr yuritish qobiliyatini yanada mustahkamlaydi.  

Tadqiqotlar shuni koʻrsatadiki rangli tasvirlar insonning ma’lumotni yaxshiroq 

eslab qolishiga yordam berar ekan. Bundan tashqari, ijodiy qobiliyatlarni 

rivojlantirishga ham katta hissa qoʻshadi. Shunday ekan oʻquv materiallarini raqamli 

texnologiyalar orqali rang-barang tarzda berilishi oʻquvchilar qizishishini orttirishi bilan 

bir qatorda ma’lumotlarni xotirasida yaxshi saqlab qolish imkonini beradi. Bu esa oʻz 

navbatida ta’lim sifatini oshishiga katta hissa qoʻshadi. Zero, ta’lim jarayonidagi har bir 

oʻzgarish va joriy etilayotgan yangiliklardan koʻzlangan maqsad oʻsib kelayotgan yosh 

avlodni har tomonlama yetuk va barkamol qilib voyaga yetkazishdir! 

